
Nuuskrummels           Donderdag 07 September 2023 

Kom drink ’n koppie koffie, in die gang. 
 

Ons kombuis is klam, nat en gemuf, so ook die spaarkamer. Winter in die Kaap beteken stormweer en soms sagte, 

aanhoudende, deurdringende reën. Kombineer dié weer met bouers wat reg bo die twee vertrekke hamer, boor en 

kap – dan het jy die perfekte wenresep vir waterkaskenades. En dié is beslis geen pret nie. 
 

Daar word bo ons – eers gebreek en dan gebou, midde die reënseisoen. Die plek is nie ons sin nie. Water loop teen 

die mure af, die kombuis gordyne is deurnat. As die gordyne droog is, kyk jy vas in sementstrepe, asof dit met ’n 

verfkwas teen die materiaal geverf is. Waterskade. Rye bakke – glas en plastiek – staan in die spaarkamer op die 

vloer. Wanneer die Kaapse storm woed, weerklank ’n melodie van geraas deur die woonstel soos die water in die 

bakke spat. Die bakke loop vinnig vol en moet leeg gemaak word. Die vloer bly nat, die water loop tussen die muur 

en die verf en maak groot waterborrels. Ons beleef tydelik ongerief vir ’n groter doel. Jy trek die kamerdeur toe, 

skuif die koffiebekers en eetgerei na die gang en maak koffie in die gang. Jy pas aan. 
 

Die aand van die storm... Die nuus waarsku inwoners van die Helderberg van frats vloede, sterk winde en 

stormweer. Die reën sak neer en stel nie teleur aan die weervoorspelling nie. Alles is nat en skielik het die water sy 

weg deur die ligskakelaar in die ingangsportaal gevind. Ons eie Niagra-waterval. Al die handdoeke is deurnat, 

beurtkrag pootjie die tuimeldroër. My man sit in ’n ander provinsie vir werk. Ek het gou besef, niemand kom jou 

tienuur die aand “red” nie. Jy hanteer die situasie, jy maak ’n plan. Jy speel MacGyver om die water krisis te 

hanteer. En dan gaan slaap jy en hoop dat die emmer groot genoeg is om die waterval op te vang. Die volgende dag 

na 10:00 is daar ’n WhatsApp boodskap. “Is als reg daar by julle met die reën? Laat weet as ek kan help met iets..” 

Bietjie laat... 
 

Dit is ’n skryfstuk vol chaos, van waterskade en planne maak, wanneer niemand daar is om te help nie, of wanneer 

hulp te laat opdaag. Die lewe is vol waterskade en teleurstellings. Hoe hanteer jy dit? 

 

Sommige se “waterskade” kan ’n ongeneeslike siektetoestand wees, waaraan hulle daagliks herinner word, of die 

dood van ‘n geliefde – die leemte wat gelaat word. Finansiële uitdagings of verhoudings. 
 

Die waterskade wat my op my tone gehou het, is tydelik. Dit gaan verby. Die mure sal later afgeskuur word en die 

krake gevul word. ’n Lagie verf sal “nuwe” lewe bring.  Agter die nuwe lagie verf skuil die “wonde” van die 

verlede, wat met tyd genees.  
 

Daar word weer reën voorspel vir die naweek. Die emmers en bakke staan reg. Die MacGyver kleefband uitvindsel 

is teen die muur geplak om water, wat deur die ligskakelaar sou kom, in ’n emmer op te vang. Ons is reg en gereed 

vir die chaos en die nat...en die muf. 
 

Net so leer ons lesse in die lewe, dit berei jou voor vir toekomstige uitdagings. Die goeie nuus is, al is jy op jou eie, 

al voel jy so alleen. God is by jou.  As jy eendag terug sou kyk, sal jy dit sien. Net soos in die gedig – voetspore in 

die sand – dra die Here jou wanneer jy nie meer kan nie en kry jy ‘n MacGyver idee om ‘n situasie te hanteer.  

 

Ek nooi jou vir ’n koppie koffie...wanneer dit stormweer is - kom geniet dit saam in ons woonstel se gang en luister 

na die gedrup van water in glasbakke.  

Kom luister na ’n ongekende melodie. 

 

 

 
Riata Nel 
 

 

 

09:00 Erediens 

09:00 Kinderkerk 

17:30 Lifeline Jeug 
 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

  

 

 

 

 

 

 

 

 

Dankoffer: Jy kan ook jou dankoffer en 
bydraes vir die gemeente deur die 
 ZAPPER selfoon toepassing gee.  
 
Vir meer inligting of navrae:   
 Charlene @ 0218535991 

Die Lofprysing-aand van Sondag 

17 September, word vir eers 

uitgestel tot verdere kennisgewing. 

Die Belydenisaflegging is om die 

draai en daar word nou so bietjie 

meer tyd an die jonklomp spandeer. 

’n Nuwe datums vir die lofprysing 

sal binnekort deurgegee word. 

Jy is nooit alleen nie! 

Soms voel dit asof alles net om jou 

uitmekaar val. Jy probeer keer,  

maar als krummel en krummel en 

krummel... 

Vandag wil ek jou bemoedig, 

jy is NIE alleen nie! 

Ons Hemelse Vader 

hou jou styf vas, maak nie saak wat 

rondom jou aan die gang is nie. 

Moenie moed verloor nie,  

Hy is daar. Kom raak stil voor ons 

Vader, elke Sondag, 08h30 tot 18h50.   

Hy wag vir jou 

VOORBIDDING 

• Ds. Derick vir sy Sondagboodskap 

• Bid asb ook vir die kerkraad, kinderkerk, jeug en al die kleingroepe. 

• Spesiale gebed ook vir die matrieks wat binnekort begin met die rekordeksamen. 

 

Voorbidding vir beterskap 

• Dawid Kruger, Chris Bester en Yvonne Marx en Langies Langenhoven. 

• Esther Fourie sterk in die hospitaal na |’n prosedure. Ons bid dat sy spoedig sal herstel! 

 

Ons innige meegevoel: 

Gwend'lyn Cynthia van Wyk. Ons neem met hartseer kennis van tannie Gwen se afsterwe. 

Innige meegevoel aan die familie, vriende en geliefdes by Huis Jan Swart. 

 

Gaan sy poorte  
binne met dankliedere, 
sy tempel met lofsange, 

dank Hom, prys sy Naam, 

PSALMS 100:4 

 

https://my.bible.com/af/bible/6/PSA.100.4


 

 
DAGBOEK VIR DIE WEEK 

 

VRYDAG 08 SEPTEMBER 

05:30 Mannegroep 

 

SONDAG 10 SEPTEMBER 

09:00 Erediens 

09:00 Kinderkerk 

17:30 Lifeline Jeug 

 

WOENSDAG 13 SEPTEMBER 

08:00 Senior Manne 

09:00 Vrouebiduur 

 

DONDERDAG 14 SEPTEMBER 

09:30 Vrouebybelstudie 

 

VRYDAG 15 SEPTEMBER 

05:30 Mannegroep 

18:00 Jong Volwassenes 

 

SONDAG 17 SEPTEMBER 

09:00 Erediens 

09:00 Kinderkerk 

17:30 Lifeline Jeug – Aanbidding- & 

Lofprysingsaand uitgestel tot verdere 

kennis. 



  

Snuffelmark 
 

Ons bedank die gemeente wat ons projek so getrou ondersteun al die jare.  

 

As gevolg van ekonomiese omstandighede is ons bydraes veral wat beddegoed, gordyne, breekware en 

kombuisware, heelwat minder. 

 

As dit so voortgaan sal ons mooi moet besin of ons kan voortgaan met die mark. Bid saam dat bydraes sal 

verbeter.  

 

NB! Klein meubels ook welkom! 

 

Ons het al voorheen ‘n lys voorsien wat met ons opbrengste “gedoen word”.  

 

Hier is ‘n lys soos deur ‘n klomp dames opgestel: 

▪ Regop vrieskas in kombuis 
▪ Kombuisvloer, extractor fan in kombuis Chip fryer 
▪ 3 x Jafel Bain marines (voedsel war hou) 
▪ Kerk projektor bydrae 
▪ R25000 vir herstel van konsistorie dak. 
▪ Aankoop van 48 plastiek houers om klere te berg 
▪ 5 groot swart houers om items te stoor 
▪ R11780 vir trollies (9) wat deur Vossie Volschenk gemaak is vir houers. 
▪ Mans en dames toilette heeltemal opgeknap 
▪ Doen gereeld skenkings aan koskas 
▪ Koskas 
▪ R300 aan Sinetemba 
▪ R2000 matrasse na vloede 
▪ R3000 kinderkerk 
▪ R3000 aan projek wat mense huisves & versorg  
▪ R1000 jeug 
 

• Ons gee jaarliks 4-5 sakke klere elk aan liefdadigheid instansies in ons omgewing. 

•  

• Ons het ook so 2 jaar terug n bydrae van R2000 aan n instansie voorsien wat behoegtige blankes 
bygestaan het. 

 

LAASTE SNUFFELMARK VIR 2023 IS WOENSDAG 27 SEPTEMBER 12:00 



 

 
Gelukkige Sekretaresse dag! 

 

Dit was die week sekretaresse dag.  

Woensdag 6 September. 

 

Dankie vir elke sekretaresse wat ’n 

verskil maak in ’n skool of by ’n 

besigheid. 

 

Julle is die hartklop van enige plek!  

 

Hoop julle is lekker bederf en dat julle 

die dag geniet het. 


